
Хам чӑваш пулнишӗн мухтанатӑп 

 

Ҫӗршывра ӑҫта кӑна ҫитместӗп, 

Пур ҫӗрте те маншӑн пархатар. 

Хам чӑваш пулнишӗн именместӗп. 

Никамран та эпӗ катӑк мар. 

 

Темӗн вырӑнне хама хумасӑр, 

Ҫынпа тан пулнишӗн савӑнса 

Эп ҫӳретӗп ирӗклӗ те харсӑр, 

Ҫавӑнпа пырать ман ҫул ӑнса. 

 

Хам чыса эп куҫ пекех сыхлатӑп. 

Юнӑмра мӑнкӑмӑллӑх пур ман. 

Хам чӑваш пулнишӗн мухтанатӑп. 

Эс те, тусӑм, ху камне ан ман. 

